
GOUVÈNÈ HOCHUL LANSE EFÒ ANGAJMAN PIBLIK POU PLAN DIREKTÈ 
TRANSPÒ ETA NEW YORK 2050 LAN  

  
Plan an entegre patisipasyon piblik la pou bay yon vizyon alontèm pou rezo 

transpò Eta a jiska ane 2050  
  

Nouvo sitwèb la te lanse nan efò pou ranfòse edikasyon ak angajman piblik la  
  
  

Gouvènè Kathy Hochul te anonse jodi a lansman efò angajman piblik la pou devlopman 
Plan Direktè Transpò Eta New York 2050 lan. An patenarya ak ajans transpò yo atravè 
eta a, Depatman Transpò Eta New York ap chèche opinyon piblik la sou fason sistèm 
transpò a ap fonksyone jodi a, ansanm ak priyorite yo pou lavni. Yo nouvo sitwèb te 
lanse pou ede piblik la aprann sou Plan Direktè Transpò Eta New York la.  
  
"Chak jou, plizyè milyon rezidan ak vizitè New York konte sou rezo wout, transpò piblik, 
pis pou bisiklèt ak twotwa eta a pou jwenn djòb, edikasyon, swen sante ak lwazi", 
Gouvènè Hochul te deklare. "Plan Direktè Transpò Eta New York la pral etabli yon 
vizyon ak priyorite alontèm pou gide planifikasyon kowòdone pou transpò epi li pral 
fòme avni transpò nan New York. Patisipasyon ak sipò piblik la pral asire siksè li".  
  
Plan Direktè Transpò Eta New York la pral etabli yon vizyon pou transpò ki konsantre 
sou kominote a avèk yon pèspektiv pou 2050. Li pral idantifye politik ak priyorite pou 
sipòte kominote k ap pwospere, vitalite ekonomik, yon anviwònman pwòp ak an sante, 
ak lòt objektif kominotè. Opinyon piblik la se yon pati enpòtan nan pwosesis devlopman 
Plan Direktè Transpò a. Pandan mwa k ap vini yo, piblik la pral gen plizyè opòtinite pou 
bay opinyon sou objektif ak priyorite pou ede fòme avni transpò Eta New York.  
  
Patisipasyon piblik la pral fèt atravè divès kalite aktivite, tankou sondaj, reyinyon vityèl, 
ak evènman ki fèt nan tout eta a. NYSDOT devwe l pou yon angajman ekitab atravè 
tout rejyon eta a, ki gen ladan sansibilizasyon ak kominote ki istorikman defavorize epi 
bay opòtinite pou moun tout laj ak tout kapasite yo patisipe.  
  
Nou ankouraje piblik la pou yo:  

 Vizite sitwèb pwojè a nan nystransportationmasterplan.com pou aprann plis sou 
Plan Direktè Transpò Eta New York la epi gade Plan Patisipasyon Piblik la.  

https://gcc02.safelinks.protection.outlook.com/?url=http%3A%2F%2Fnystransportationmasterplan.com%2F&data=05%7C01%7CRicardo.Pelaez%40otda.ny.gov%7Ceae78d193a8942944ce108dbb2f40604%7Cf46cb8ea79004d108ceb80e8c1c81ee7%7C0%7C0%7C638300533367811507%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=SXbJ3QV1XFPGNbvHcQ3R6OP6ecYkuwSWxnPRxCX3KRQ%3D&reserved=0
https://gcc02.safelinks.protection.outlook.com/?url=http%3A%2F%2Fnystransportationmasterplan.com%2F&data=05%7C01%7CRicardo.Pelaez%40otda.ny.gov%7Ceae78d193a8942944ce108dbb2f40604%7Cf46cb8ea79004d108ceb80e8c1c81ee7%7C0%7C0%7C638300533367811507%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=SXbJ3QV1XFPGNbvHcQ3R6OP6ecYkuwSWxnPRxCX3KRQ%3D&reserved=0


 Ranpli yon sondaj rapid sou sitwèb la pou pataje panse sou fason sistèm transpò 
a fonksyone pou ou.  

 Rejwenn Depatman an nan evènman k ap fèt atravè eta a – gade Evènman ki 
Gen pou Fèt yo pou plis enfòmasyon.    

 Bay non w ak adrès imèl ou pou yo ajoute w nan lis distribisyon an pou mizajou 
alavni.  

  
Komisè Depatman Transpò Eta New York la, Marie Therese Dominguez, te 
deklare, "Lè nou gade nan direksyon lavni, peyizaj transpò a ap toujou ap chanje. 
Chanjman klimatik ap kreye kondisyon metewolojik ki pi grav, pandan bezwen vwayaj 
ak konpòtman yo te chanje apre pandemi COVID-19 la. Anpil nan enfrastrikti transpò 
nou yo ap vyeyi, sa ki kreye opòtinite pou panse yon lòt jan sou fason nou vle sistèm 
transpò nou an fonksyone pou kominote nou yo alavni. Plan Transpò nan tout Eta a pral 
itilize yon apwòch ki baze sou pèfòmans, bay direksyon pou envestisman ak politik 
transpò nan tout eta a, epi sipòte bezwen inik divès rejyon yo nan New York. Pati 
konsène yo ak angajman piblik la trè enpòtan pou devlope plan sa a, epi mwen 
ankouraje tout moun pou yo patisipe epi asire yo tande vwa yo".  
  
Senatè Eta Tim Kennedy te deklare, "Sa a se yon premye opòtinite pou Nouyòkè yo 
ede konstwi ajanda transpò eta nou an pou lavni. Amelyorasyon reyèl, efikas yo pi byen 
fèt lè yo enkòpore kòmantè moun ki konte sou sistèm transpò piblik ak wout sa yo chak 
jou, epi mwen ankouraje rezidan yo pou yo pran tan pou pataje panse yo ak pi gwo 
vizyon yo pou sa yo vle yo priyorize nan mwa ak ane k ap vini yo".  
  
Manm Asanble William Magnarelli te deklare, "Sa a se yon opòtinite pou piblik la 
enfliyanse avni transpò nan Eta New York. Vizyon Gouvènè Hochul pou Plan Direktè 
Transpò Eta New York la se yon egzanp tantativ Eta a ap fè pou pi byen adrese 
bezwen kominote nou yo".  
  
NYSDOT rekonèt ke transpò enplike plis bagay pase enfrastrikti – li gen pou wè ak 
moun, lokal ak eksperyans. Otowout, ray tren, ayewopò ak pò New York yo sipòte 
sikilasyon pwodwi ak machandiz esansyèl epi konekte kominote yo atravè eta a ak 
mond lan. Desizyon konsènan transpò jodi a pral gen enpak ki dire lontan.  
  
An menm tan, chanjman ap fèt rapid, epi gen nouvo defi ak pwoblèm pou konsidere - 
tankou chanjman nan konpòtman vwayaj apre pandemi COVID-19 la, nouvo pwogrè 
teknoloji, ak move tan ki pi ekstrèm lakòz chanjman klimatik. Kòm yon rezilta, gen yon 
bezwen vital pou gade pi lwen pase pwojè transpò espesifik jodi a epi kreye yon vizyon 
global pou avni transpò nan kominote nou yo.    
  
NYSDOT, an kowòdinasyon ak moun ki enterese nan ajans transpò atravè eta a, vize 
pou kreye yon Plan Direktè Transpò 2050 ki pral:  

 Dekri sistèm transpò ki egziste deja nan New York ak fason li fonksyone;  

https://gcc02.safelinks.protection.outlook.com/?url=https%3A%2F%2Fpublicinput.com%2Fj1748&data=05%7C01%7CRicardo.Pelaez%40otda.ny.gov%7Ceae78d193a8942944ce108dbb2f40604%7Cf46cb8ea79004d108ceb80e8c1c81ee7%7C0%7C0%7C638300533367811507%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=aTbvZzbSxKUb3moGTd3klVjeqSMJyUwuPFoY9EPrcWg%3D&reserved=0
https://gcc02.safelinks.protection.outlook.com/?url=https%3A%2F%2Fnystransportationmasterplan.com%2F%232&data=05%7C01%7CRicardo.Pelaez%40otda.ny.gov%7Ceae78d193a8942944ce108dbb2f40604%7Cf46cb8ea79004d108ceb80e8c1c81ee7%7C0%7C0%7C638300533367811507%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=uY5M%2BURnSG47SEDh58oATqVTj5jyGs30TZCVYelft7o%3D&reserved=0
https://gcc02.safelinks.protection.outlook.com/?url=https%3A%2F%2Fnystransportationmasterplan.com%2F%232&data=05%7C01%7CRicardo.Pelaez%40otda.ny.gov%7Ceae78d193a8942944ce108dbb2f40604%7Cf46cb8ea79004d108ceb80e8c1c81ee7%7C0%7C0%7C638300533367811507%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=uY5M%2BURnSG47SEDh58oATqVTj5jyGs30TZCVYelft7o%3D&reserved=0


 Diskite sou tandans kle yo ak pwoblèm ki afekte transpò yo prevwa k ap enpòtan 
alavni;  

 Idantifye bi transpò, objektif, ak mezi pèfòmans pou swiv pwogrè; epi  
 Defini direksyon estratejik, politik, ak priyorite pou sistèm transpò mltimodal Eta 

New York la.  

  
###  

